КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Лицензия подув вылын уна патераа керкаясӧн
веськӧдлӧм серти удж збыльмӧдысь
юридическӧй кывкутысьяс да асшӧр уджалысьяс серти
лицензионнӧй контроль йылысь 
“Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 2 статьяса 3 пункт серти                     Коми Республикаса Веськӧдлан котыр шуис:
1. Вынсьӧдны Коми Республика мутасын лицензия подув вылын уна патераа керкаясӧн веськӧдлӧм серти удж збыльмӧдысь юридическӧй кывкутысьяс да асшӧр уджалысьяс серти лицензионнӧй контроль котыртан да збыльмӧдан пӧрадок содтӧд серти.
2. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь




      Л. Максимова
Сыктывкар
2019 вося тӧвшӧр тӧлысь 30 лун
36 № 
ВЫНСЬӦДӦМА
Коми Республикаса Веськӧдлан котырлӧн 
2019 во тӧвшӧр тӧлысь 30 лунся 36 №-а шуӧмӧн
(содтӧд)
Коми Республика мутасын лицензия подув вылын
уна патераа керкаясӧн веськӧдлӧм серти удж збыльмӧдысь
юридическӧй кывкутысьяс да асшӧр уджалысьяс серти
лицензионнӧй контроль котыртан да збыльмӧдан
ПӦРАДОК
1. Тайӧ Пӧрадоксӧ дасьтӧма Россия Федерацияса оланін кодекс (водзӧ – РФ ОК), “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпас (водзӧ – 294-ФЗ №-а Федеральнӧй оланпас), “Уджлысь торъя сикасъяс лицензируйтӧм йылысь” Федеральнӧй оланпас (водзӧ – 99-ФЗ №-а Федеральнӧй оланпас), “Уна патераа керкаясӧн веськӧдлӧм серти предпринимательскӧй удж лицензируйтӧм йылысь” Россия Федерацияса Веськӧдлан котырлӧн 2014 во йирым тӧлысь 28 лунся 1110 №-а шуӧм серти (водзӧ – 1110 №-а шуӧм) да сійӧ урчитӧ лицензия подув вылын уна патераа керкаясӧн веськӧдлӧм серти удж збыльмӧдысь юридическӧй кывкутысьяс да асшӧр уджалысьяс серти лицензионнӧй контроль котыртӧмсӧ да збыльмӧдӧмсӧ (водзӧ – лицензионнӧй контроль).
2. Коми Республикаса олӧмӧ пӧртысь власьт органӧн, коді збыльмӧдӧ лицензионнӧй контроль, лоӧ Коми Республикаса стрӧитчан, оланін да техническӧй дӧзьӧр (контроль) служба (водзӧ – Служба).
3. Лицензионнӧй контроль збыльмӧдӧм вылӧ Службаса уполномочитӧм чина йӧзӧн (водзӧ – Службаса уполномочитӧм чина йӧз) лоӧны Службаса юрнуӧдысь, Службаса юрнуӧдысьӧс медводдза вежысь, Службалӧн тэчас юкӧдувъясса да мутас органъясса юрнуӧдысьяс да специалистъяс чина уджаланартъяс серти, кодъяслӧн кывкутана могъясӧ пырӧ лицензионнӧй контроль збыльмӧдӧм.
4. Лицензионнӧй контроль улӧ веськаланторйӧн лоӧ лицензия подув вылын уна патераа керкаясӧн веськӧдлӧм серти удж збыльмӧдысь юридическӧй кывкутысьясӧн да асшӧр уджалысьясӧн (водзӧ – лицензионнӧй контроль улӧ веськалысь субъектъяс) РФ ОК-лӧн 193 статьяӧн, 99-ФЗ №-а Федеральнӧй оланпаслӧн 8 статьяӧн да Уна патераа керкаясӧн веськӧдлӧм серти предпринимательскӧй удж лицензируйтӧм йылысь положениеӧн, кутшӧмӧс вынсьӧдӧма 1110 №-а шуӧмӧн, урчитӧм лицензионнӧй корӧмъясӧ (водзӧ – лицензионнӧй корӧмъяс) кутчысьӧм.
5. Лицензионнӧй контроль котыртігӧн вӧдитчӧны риск вылӧ веськӧдӧм уджаланногӧн 294-ФЗ №-а Федеральнӧй оланпаслӧн 8.1 статья серти.
Лицензионнӧй контроль котыртігӧн риск вылӧ веськӧдӧм уджаланногӧн вӧдитчӧм могысь лицензионнӧй контроль улӧ веськалысь субъектъяслысь уджсӧ колӧ пыртны урчитӧм риск категорияӧ Юридическӧй кывкутысьяслысь да асшӧр уджалысьяслысь уджсӧ да (либӧ) наӧн вӧдитчан производственнӧй объектъяссӧ урчитӧм риск категорияӧ либӧ ӧпасносьт серти урчитӧм классӧ (категорияӧ) пыртан правилӧяс серти, кутшӧмъясӧс вынсьӧдӧма “Канму контрольлысь (дӧзьӧрлысь) торъя сикасъяс котыртігӧн риск вылӧ веськӧдӧм уджаланногӧн вӧдитчӧм да Россия Федерацияса Веськӧдлан котырлӧн ӧткымын актӧ вежсьӧмъяс пыртӧм йылысь” Россия Федерацияса Веськӧдлан котырлӧн 2016 во моз тӧлысь 17 лунся 806 №-а шуӧмӧн.
6. Лицензионнӧй контроль котыртігӧн лицензионнӧй контроль улӧ веськалысь субъектъяслысь уджсӧ пыртӧны урчитӧм риск категорияӧ лицензия подув вылын уна патераа керкаясӧн веськӧдлӧм серти удж збыльмӧдысь юридическӧй кывкутысьяслысь да асшӧр уджалысьяслысь уджсӧ риск категорияӧ пыртан муртӧсъяс подув вылын тайӧ Пӧрадок дорӧ содтӧд серти.
Лицензионнӧй контроль улӧ веськалысь субъектӧн лицензионнӧй корӧмъясӧ лоны вермана кутчысьтӧмлунсӧ донъялігӧн анализируйтӧны лицензионнӧй контроль улӧ веськалысь субъект серти водзджык нуӧдӧм прӧверкаяслӧн бӧртасъяс да быть колана корӧмъяс торкалӧмысь индӧм административнӧй мыждӧмъяс йылысь юӧр, кутшӧмӧн вӧдитчӧ Служба.
Сэк, кор эмӧсь муртӧсъяс, кутшӧмъяс сетӧны позянлун пыртны лицензионнӧй контроль улӧ веськалысь субъектлысь уджсӧ уна сикас риск категорияӧ, вӧдитчӧны муртӧсъясӧн, кутшӧмъяс серти лицензионнӧй контроль улӧ веськалысь субъектлысь уджсӧ пыртӧны ыджыдджык риск категорияясӧ.
Сэк, кор лицензионнӧй контроль улӧ веськалысь субъектӧн збыльмӧдан уджсӧ урчитӧм риск категорияӧ пыртӧм йылысь помшуӧмыс абу, лицензионнӧй контроль улӧ веськалысь субъектлысь уджсӧ лыддьӧны ичӧт риск категорияӧ пыртӧмаӧн.
7. Служба нуӧдӧ лицензионнӧй контроль улӧ веськалысь субъектъяслысь лыддьӧг, кодъяслысь уджсӧ пыртӧма риск категорияясӧ (водзӧ – лицензионнӧй контроль улӧ веськалысь субъектъяслӧн лыддьӧг).
Лицензионнӧй контроль улӧ веськалысь субъектъяслӧн лыддьӧгӧ пыртӧны лицензионнӧй контроль улӧ веськалысь субъектӧн збыльмӧдан уджсӧ лӧсялана риск категорияӧ пыртӧм йылысь Службаса юрнуӧдысьлӧн (юрнуӧдысьӧс вежысьлӧн) помшуӧм подув вылын индӧм помшуӧм примитан лунсянь 3 уджалан лун чӧжӧн.
Лицензионнӧй контроль улӧ веськалысь субъектъяслӧн лыддьӧгӧ пырӧ татшӧм юӧр:
а) лицензионнӧй контроль улӧ веськалысь субъектлӧн тыр ним, кодлы сетісны риск категория;
б) канмусянь пасъян медшӧр номер;
в) вот мынтысьлӧн номер;
г) лицензионнӧй контроль улӧ веськалысь субъектлӧн меститчанін;
д) риск категория вылӧ индӧд, лицензионнӧй контроль улӧ веськалысь субъектлысь уджсӧ риск категорияӧ пыртӧм йылысь помшуӧмлӧн реквизитъяс, а сідзжӧ тӧдмӧгъяс, кутшӧмъяс подув вылын вӧлі примитӧма индӧм помшуӧмсӧ.
8. “Ӧтуввез” юӧртан да телекоммуникация везйын Службалӧн официальнӧй сайтын лицензионнӧй контроль улӧ веськалысь субъектлысь уджсӧ ыджыд риск категорияӧ пыртан лунсянь 3 уджалан лун чӧжӧн йӧзӧдӧны да пыр выльмӧдӧны лицензионнӧй контроль улӧ веськалысь субъект йылысь, кодлысь уджсӧ пыртӧма ыджыд риск категорияӧ, мый пырӧ лицензионнӧй контроль улӧ веськалысь субъектъяслӧн лыддьӧгӧ, татшӧм юӧр:
а) лицензионнӧй контроль улӧ веськалысь субъектлӧн тыр ним, кодлысь уджсӧ пыртӧма ыджыд риск категорияӧ;
б) вот мынтысьлӧн номер;
в) лицензионнӧй контроль улӧ веськалысь субъектлӧн меститчанін;
г) лицензионнӧй контроль улӧ веськалысь субъектлысь уджсӧ риск категорияӧ пыртӧм йылысь помшуӧмлӧн реквизитъяс, а сідзжӧ тӧдмӧгъяс, кутшӧмъяс подув вылын вӧлі примитӧма индӧм помшуӧмсӧ.
Индӧм юӧрсӧ йӧзӧдӧны канму гусятор видзӧм йылысь Россия Федерацияса оланпастэчаслысь корӧмъяс тӧд вылын кутӧмӧн.
9. Лицензионнӧй контроль улӧ веськалысь субъектлӧн запрос серти Служба татшӧм запрос воан лунсянь 15 уджалан лунысь оз сёрджык кадколастӧ ыстӧ шыӧдчысьлы индӧм риск категория йылысь юӧр, а сідзжӧ тӧдмӧгъяс, кутшӧмъясӧн вӧдитчисны сылысь уджсӧ урчитӧм риск категорияӧ пыртігӧн.
10. Лицензионнӧй контроль улӧ веськалысь субъект вермӧ сетны Службаӧ сылӧн удж серти водзджык индӧм риск категория вежӧм йылысь заявление (водзӧ – заявление).
Заявлениеӧ колӧ пыртны татшӧм тӧдмӧгъяс:
а) лицензионнӧй контроль улӧ веськалысь субъектлӧн тыр ним;
б) канмусянь пасъян медшӧр номер;
в) вот мынтысьлӧн номер;
г) лицензионнӧй контроль улӧ веськалысь субъектлӧн удж серти водзджык индӧм риск категория йылысь юӧр;
д) лицензионнӧй контроль улӧ веськалысь субъектлӧн инпас (коланлун дырйи йитчӧм вылӧ мукӧд пошта инпас), телефон да электроннӧй пошта инпас (эм кӧ).
Заявлениеыс пасйыссьӧ заявление пасйӧмысь кывкутысь чина мортӧн заявление босьтан лунсянь 1 уджалан лунысь оз сёрджык Службаын урчитӧм делопроизводство нуӧдан правилӧяс серти.
Заявление дорӧ содтӧны документъяс сы йылысь, мый лицензионнӧй контроль улӧ веськалысь субъектлӧн уджыс лӧсялӧ лицензионнӧй контроль улӧ веськалысь субъектъяссӧ урчитӧм риск категорияӧ пыртан муртӧсъяслы, кутшӧмӧс кӧсйӧ босьтны шыӧдчысьыс.
11. Служба видлалӧ заявлениесӧ, донъялӧ лицензионнӧй контроль улӧ веськалысь субъектӧн сетӧм да Службаӧн вӧдитчан документъяссӧ да найӧс видлалан кывкӧртӧдъяс серти татшӧм заявление босьтан лунсянь     15 уджалан лунысь оз сёрджык кадколастӧ примитӧ татшӧм помшуӧмъяс пӧвстысь ӧтиӧс:
а) заявление могмӧдӧм да лицензионнӧй контроль улӧ веськалысь субъектлӧн удж серти риск категория вежӧм йылысь;
б) заявление могмӧдӧмын ӧткажитӧм йылысь.
Тайӧ пунктын индӧм помшуӧм примитан лунсянь 3 уджалан лун чӧжӧн Служба юӧртӧ лицензионнӧй контроль улӧ веськалысь субъектлы примитӧм помшуӧм йылысь заявлениеын индӧм пошта инпас серти лӧсялана уведомление ыстӧмӧн либӧ электроннӧй документӧн, мый кырымалӧма уполномочитӧм чина мортлӧн квалифицируйтӧм вынсьӧдӧм электроннӧй кырымпасӧн, лицензионнӧй контроль улӧ веськалысь субъектлӧн электроннӧй пошта инпас серти, татшӧм инпасыс кӧ эм Юридическӧй кывкутысьяслӧн ӧтувъя канму реестрын, Асшӧр уджалысьяслӧн ӧтувъя канму реестрын лӧсялӧмӧн либӧ водзджык вӧлі сетӧма сыӧн Службаӧ.
Сэк, кор примитӧма заявление могмӧдӧмын ӧткажитӧм йылысь помшуӧм, уведомлениеын индӧны татшӧм ӧткажитӧмлысь помкаяссӧ. 
12. Сэк, кор заявление могмӧдӧмын ӧткажитӧм йылысь Службаӧн примитӧм помшуӧмкӧд абу сӧгласӧсь, лицензионнӧй контроль улӧ веськалысь субъект вермӧ обжалуйтны татшӧм помшуӧмсӧ административнӧй да (либӧ) ёрд пӧрадокын.
13. Лицензионнӧй контрольсӧ збыльмӧдӧны 294-ФЗ №-а Федеральнӧй оланпас серти, прӧверкаяс котыртӧмын да нуӧдӧмын аслыспӧлӧслунъяссӧ тӧд вылӧ босьтӧмӧн, кутшӧмъясӧс урчитӧма              99-ФЗ №-а Федеральнӧй оланпаслӧн 19 статьяӧн, РФ ОК-лӧн 196 статьяса   3 юкӧнӧн:
1) тайӧ Пӧрадоклӧн 4 пунктын индӧм быть колана лицензионнӧй корӧмъяссӧ лицензионнӧй контроль улӧ веськалысь субъектъясӧн олӧмӧ пӧртӧм бӧрся планӧвӧй да планысь ӧтдор прӧверкаяс котыртӧмӧн да нуӧдӧмӧн;
2) мероприятиеяс котыртӧмӧн да нуӧдӧмӧн, кутшӧмъясӧс веськӧдӧма лицензионнӧй корӧмъяс торкалӧмысь ӧлӧдӧм вылӧ;
3) контроль серти мероприятиеяс котыртӧмӧн да нуӧдӧмӧн, мый збыльмӧдӧны лицензионнӧй контроль улӧ веськалысь субъектъяскӧд йитчытӧг;
4) торкалӧмъяс дугӧдӧм да (либӧ) эрдӧдӧм торкалӧмъяслысь колясъяссӧ бырӧдӧм серти Россия Федерацияса оланпастэчасӧн урчитӧм мераяс примитӧмӧн;
5) лицензионнӧй корӧмъяс олӧмӧ пӧртӧм бӧрся дугдывтӧг видзӧдӧмӧн, лицензионнӧй контроль улӧ веськалысь субъектъясӧн удж збыльмӧдігӧн лицензионнӧй корӧмъяс олӧмӧ пӧртан серпассӧ анализируйтӧмӧн да прогнозируйтӧмӧн.
14. Лицензионнӧй контроль улӧ веськалысь субъектъяс серти планӧвӧй прӧверкаяссӧ нуӧдӧны индӧм риск категориякӧд йитӧдын татшӧм тшӧкыдлунӧн:
ыджыд риск категория серти – календарнӧй воӧ ӧтчыдысь;
шӧр риск категория серти – 3 вонас ӧтчыдысь оз унджыкысь;
шӧркодь риск категория серти – 3 вонас ӧтчыдысь оз унджыкысь.
Лицензионнӧй контроль улӧ веськалысь субъектъяс серти, кодъясӧс пыртӧма улыс риск категорияӧ, планӧвӧй прӧверкаяссӧ оз нуӧдны.
15. Лицензионнӧй контроль збыльмӧдігӧн административнӧй процедураяс вӧчан кадколастъяссӧ да найӧс сьӧрсьӧн-бӧрсьӧн вӧчӧмсӧ урчитӧны лицензия подув вылын уна патераа керкаясӧн веськӧдлӧм серти удж збыльмӧдысь юридическӧй кывкутысьяс да асшӧр уджалысьяс серти лицензионнӧй контроль збыльмӧдӧм серти административнӧй уджаланартӧн.
16. Лицензионнӧй контроль збыльмӧдігӧн Служба ӧтув уджалӧ   Коми Республикаса прокуратура органъяскӧд, Коми Республикаса пытшкӧс делӧяс органъяскӧд, мукӧд канму власьт органкӧд да меставывса асвеськӧдлан органъяскӧд, экспертнӧй организацияяскӧд, юридическӧй кывкутысьяскӧд, асшӧр уджалысьяскӧд да торъя йӧзкӧд.
17. Лицензионнӧй контроль нуӧдігӧн Службаса уполномочитӧм чина йӧзлӧн эмӧсь инӧдъяс, найӧ пӧртӧны олӧмӧ кывкутана могъяс, кутчысьӧны дзескӧдӧмъясӧ 294-ФЗ №-а Федеральнӧй оланпас серти, а сідзжӧ кывкутӧны Россия Федерацияса оланпастэчас серти.
18. Юрнуӧдысьлӧн, мӧд чина мортлӧн либӧ лицензионнӧй контроль улӧ веськалысь субъектӧс уполномочитӧм петкӧдлысьлӧн эмӧсь инӧдъяс 294-ФЗ №-а Федеральнӧй оланпас серти.
Службаса чина йӧзлысь помшуӧмъяссӧ да вӧчӧмторъяссӧ (вӧчтӧмторсӧ) позьӧ обжалуйтны административнӧй да (либӧ) ёрд пӧрадокын Россия Федерацияса оланпастэчас серти.
19. Юрнуӧдысь, мӧд чина морт либӧ лицензионнӧй контроль улӧ веськалысь субъектӧс уполномочитӧм петкӧдлысь, кодъяс торкалісны     294-ФЗ №-а Федеральнӧй оланпас, кодъяс подулавтӧг кутӧны прӧверкаяс нуӧдӧмсӧ, кодъяс ӧтдортчӧны прӧверкаяс нуӧдӧмысь да (либӧ) урчитӧм кадколастӧ оз пӧртны олӧмӧ лицензионнӧй корӧмъяс серти эрдӧдӧм торкалӧмъяс бырӧдӧм йылысь Службалысь предписаниеяссӧ, кывкутӧны Россия Федерацияса оланпастэчас да Коми Республикаса оланпастэчас серти.
20. Планӧвӧй да планысь ӧтдор прӧверкаяссӧ нуӧдӧны прӧверочнӧй листъясӧн (контрольнӧй юалӧмъяслӧн списокъясӧн) вӧдитчӧмӧн, кутшӧмъясӧс Служба дасьтӧ да вынсьӧдӧ Россия Федерацияса Веськӧдлан котырӧн индӧм ӧтувъя корӧмъяс серти, да сэтчӧ пырӧны юалӧмъяслӧн лыддьӧгъяс, кутшӧмъяс вылӧ вочакывъясыс ӧти ногӧн петкӧдлӧны, кутчысьӧны либӧ оз кутчысьны лицензионнӧй контроль улӧ веськалысь субъектъяс лицензионнӧй корӧмъясӧ, кутшӧмъяс лоӧны прӧверитӧм улӧ веськаланторйӧн.
21. Прӧверкаяслысь ӧтувъя реестр лӧсьӧдан да нуӧдан правилӧяс серти, кутшӧмъясӧс вынсьӧдӧма “Прӧверкаяслысь ӧтувъя реестр лӧсьӧдан да нуӧдан правилӧяс йылысь” Россия Федерацияса Веськӧдлан котырлӧн 2015 во косму тӧлысь 28 лунся 415 №-а шуӧмӧн, Службаса уполномочитӧм чина йӧз пыртӧны прӧверкаяс нуӧдӧм йылысь юӧрсӧ прӧверкаяслӧн ӧтувъя реестрӧ.
22. Нуӧдӧм прӧверкаяслӧн бӧртасъяс йылысь юӧрсӧ йӧзӧдӧны аспас дорйӧм йылысь Россия Федерациялӧн оланпастэчасса  корӧмъяссӧ тӧд вылӧ босьтӧмӧн “Ӧтуввез” юӧртан да телекоммуникация везйын Россия Федерацияса оланпастэчасӧн урчитӧм пӧрадокын.
Коми Республика мутасын 
лицензия подув вылын
уна патераа керкаясӧн
веськӧдлӧм серти удж збыльмӧдысь
юридическӧй кывкутысьяс да
асшӧр уджалысьяс серти
лицензионнӧй контроль котыртан да
збыльмӧдан пӧрадок дорӧ
СОДТӦД
Лицензионнӧй контроль збыльмӧдігӧн лицензия
подув вылын уна патераа керкаясӧн веськӧдлӧм серти удж
збыльмӧдысь юридическӧй кывкутысьяслысь да
асшӧр уджалысьяслысь уджсӧ риск категорияясӧ пыртан
МУРТӦСЪЯС
1. Лицензия подув вылын уна патераа керкаясӧн веськӧдлӧм серти удж збыльмӧдысь юридическӧй кывкутысьяслысь да асшӧр уджалысьяслысь уджсӧ (водзӧ – лицензионнӧй контроль улӧ веськалысь субъектъяс), кутшӧм серти колӧ нуӧдны лицензионнӧй контроль, пыртӧны риск категорияясӧ лицензионнӧй контроль улӧ веськалысь субъектъясӧн лицензионнӧй корӧмъясӧ лоны вермана кутчысьтӧмлун вӧсна лоны вермана лёк бӧртасъяслысь сьӧкыдлунсӧ да лицензионнӧй контроль улӧ веськалысь субъектъясӧн лицензионнӧй корӧмъясӧ лоны вермана кутчысьтӧмлунсӧ тӧд вылӧ босьтӧмӧн К риск серти петкӧдласлӧн вежӧртаскӧд йитӧдын.
2. К риск серти петкӧдлассӧ арталӧны татшӧм формула серти:

,
кӧні:
Vп – 2 календарнӧй во чӧжӧн, мый мунӧ во водзын, кор примитӧны лицензионнӧй контроль улӧ веськалысь субъектъяслысь уджсӧ риск категорияӧ пыртӧм йылысь помшуӧм (водзӧ – помшуӧм), Административнӧй инӧд торкалӧмъяс йылысь Россия Федерацияса кодекслӧн 19.4.1 статьяӧн урчитӧм административнӧй инӧд торкалӧмсӧ вӧчӧмысь лицензионнӧй контроль улӧ веськалысь субъектлы (сылӧн чина йӧзлы) административнӧй мыждӧмсӧ индӧм йылысь оланпас серти вынсялӧм шуӧмъяслӧн лыд, кутшӧмъясӧс примитӧма административнӧй инӧд торкалӧмъяс йылысь оланін бӧрся канму дӧзьӧр нуӧдысь органъясӧн лӧсьӧдӧм сёрнигижӧдъяс серти, (ед.);
Vн – 2 календарнӧй во чӧжӧн, мый мунӧ во водзын, кор примитӧны помшуӧм административнӧй инӧд торкалӧмъяс вӧчӧмысь лицензионнӧй контроль улӧ веськалысь субъектлы (сылӧн чина йӧзлы) административнӧй мыждӧмсӧ индӧм йылысь, оланпас серти вынсялӧм шуӧмъяслӧн лыд, кутшӧмъясӧс примитӧма административнӧй инӧд торкалӧмъяс йылысь оланін бӧрся канму дӧзьӧр нуӧдысь органъясӧн лӧсьӧдӧм сёрнигижӧдъяс серти, Административнӧй инӧд торкалӧмъяс йылысь Россия Федерацияса кодекслӧн 19.4.1 статьяӧн, 19.5 статьяса 24 юкӧнӧн урчитӧм административнӧй инӧд торкалӧмъяс вӧчӧмысь лицензионнӧй контроль улӧ веськалысь субъектлы (сылӧн чина йӧзлы) административнӧй мыждӧмъяс индӧм йылысь шуӧмъяс кындзи, (ед.);
Vпр - 2 календарнӧй во чӧжӧн, мый мунӧ во водзын, кор примитӧны помшуӧм Административнӧй инӧд торкалӧмъяс йылысь Россия Федерацияса кодекслӧн 19.5 статьяса 24 юкӧнӧн урчитӧм административнӧй инӧд торкалӧмъяс вӧчӧмысь лицензионнӧй контроль улӧ веськалысь субъектлы (сылӧн чина йӧзлы) административнӧй мыждӧмсӧ индӧм йылысь, оланпас серти вынсялӧм шуӧмъяслӧн лыд, кутшӧмъясӧс примитӧма административнӧй инӧд торкалӧмъяс йылысь оланін бӧрся канму дӧзьӧр нуӧдысь органъясӧн лӧсьӧдӧм сёрнигижӧдъяс серти, (ед.);
S - уна патераа керкаяслӧн ӧтувъя площадь, мый лоӧны лицензионнӧй контроль улӧ веськалысь субъектлӧн веськӧдлӧм улын сыӧн збыльмӧдан уджсӧ риск категорияӧ пыртӧм йылысь помшуӧм примитан кадпас вылӧ (сюрс кв. м);
R – 2 календарнӧй во чӧжӧн, мый мунӧ во водзын, кор примитӧны помшуӧм, лицензионнӧй контроль улӧ веськалысь субъектӧн уна патераа керкаясӧн веськӧдлӧм серти удж збыльмӧдан тыр да абу тыр тӧлысь лыд (ед.).
3. Уна патераа керкаясӧн веськӧдлӧм серти уджсӧ, кутшӧмӧс збыльмӧдӧ лицензионнӧй контроль улӧ веськалысь субъект, пыртӧны риск категорияӧ К риск серти петкӧдласлӧн вежӧртаскӧд йитӧдын татшӧм условиеяс тӧд вылӧ босьтӧмӧн:
	Риск категория
	К риск серти петкӧдлас, ед.


	Ыджыд риск
	0,6-ысь унджык

	Шӧр риск
	0,3-ысь унджык 0,6-ӧдз бӧръясӧ пыртӧмӧн

	Шӧркодь риск
	0,04-ысь унджык 0,3-ӧдз бӧръясӧ пыртӧмӧн

	Улыс риск
	0,04-ӧдз бӧръясӧ пыртӧмӧн


